
Türkiýäniñ belli çagalar we ýetginjekler ýazyjysy Ahmet Ýylmaz
Boýunaganyñ  öndümli  döredijilik  ussahanasyndan  çykan  meşhur
eserleriñ  biri  hem  «Malazgirtiñ  üç  atlysy.  Aksungur»



romanydyr.
Eserde  seljuk  türkmen  goşuny  çaltlyk  bilen  Anadola  tarap
ýüzüni  öwürýär,  ýüze  çykan  ýagdaýdan  biynjalyk  bolan  şer
güýçler hem elini gowşuryp boş oturaýanoklar.
Seljuk  soltany  Alp  Arslany  öldürmegi  meýilleşdirýän  Hasan
Sabbah  soltanyñ  ýakyn  adamlaryndan  bolan  Aksunguryñ  gyz
jigisini zamuna alyp gaçýar. Ol Aksungurdan eger gyz jigisiniñ
boşadylmagyny  isleýän  bolsa,  munuñ  deregine  Alp  Arslany
öldürmegi talap edýär. Bu gorkunç teklipden ýaña telbä dönen
Aksungur hem-ä doganynyñ, hemem Soltan Alp Arslanyñ janyny
halas edip bilermikä?..
Eserde,  ynha,  okyjyny  aldym-berdime  salýan  şular  ýaly
dartgynly  sýužet  işlenýär.
Eserde şanly Malazgirt ýeñşiniñ aldym-berdimli hekaýatyny okap
barýarkañyz, hakyky gahrymançylyga we mizemez dostluga şaýat
bolarsyñyz.

